
jang di loewar ada tertamoe, minta menoempang manginap dengan doewa tangan bawain iboenja Tee doeloe, baroe adjak tertamoe masoek kedalem, laloe berkata roema hamba, tiada ada laen kamar.

Bini hamba sama iboe hamba tidoer di dalem SIAN SENG sama hamba tidoer di loewar abis bitjara pegi masoek kedalem bawain Tee lagi kasiiboe nja, baroe keloewar lagi bawa makanan keloewar, dan HAUW TJOE berkata SIAN SENG djangan boeat mara, hamba maoe masoek kasi iboe hamba makan, tiada bisa boeat temanin STAN SENG dan SIAN SENG mangoet dengan berpikir betoel oehauw dan HAUW TJOE teroes masoek kedalem.

Dan Siau Seng dari loewar awasin liat di atas medja ada sepasang soengpit ada berapa mangkok sajoer dengan tesinja.

Dan Hauw Tjoe berdoewa bininja apit iboenja kiri kanan, iboenja doedoek sama tanga, dan Hauw Tjoe soepitin soewapin iboenja bininja toekang pogangin mangkok angkat segala ikan, dan daging toengoein Ennionja, makan dengan pelahan-pelahan ada amat telaten, itoe tertamoe di loewar tingal tertamo makan sindiri, dia kasi iboenja makan sampe kenjang, dan itoe daging ikan pereksa sampe terang selempang iboenja dapat toelang, abis iboenja makan baroe dia berdoewa laki hini makan sisa iboenja, dan troes pegi keloewar bawain tertamoe Te dan tertamoe soeda abis makan laloe minoem Te dengan di dalam hati poenja kata, baroe kita dapatin anak oehauw sampe begini.

Dan Hauw Tjoe doedoek bitjara doewa tiga pata pada tertamoe, laloe berkata Sian Seng ada banjak djalan, dan barjak tjape tidoer sadja doeloean, taoesa toengoein hamba Sian Seng terima dengan soeka hati lantas masoek tidoer, toengoe lama belon liat Hauw Tjoe datang lantas bangoen pegi melongok liat Hauw Tjoe poenja iboe lagi doedoek di keroesi dan Hauw Tjoe

